Okoboorigwa gwa
Kare na Kare

<Yohana 8:1-12 >

“Korende Yeso akagenda ase egetunwa ki’Emezeituni.
Mambia chuni agasoa naende Hekaalu ime. Abanto bonsi
bakamachiera, na ere agaikaransa, akaborokereria.
Aborokia b’amariko na abafarisai bakarenta omokungu
obwantetwe ase obotomani. Kaba mobekire gati gati,
bakamotebia, ‘Omworokia, Omokungu oyo nigo abwatwa
kagokora obotomani. Nabo ase amachiko Musa atochigete
kobaaka amagena abakungu banga buna oyo, naki aye
ogoteba igoro asare?’ Bagateba ring’ana eri ase
okomoteema, banyore enchera bakomosoera. Korende Yeso
agekumba, akarika nekiarakiaye inse. Barabwo
kobamentirekomoboria, akagororoka, akabatebia, ‘Ere
oyotari nebibe ase egati yaino abe oyo bw’eritang’ani
komoruta rigena.” Agekumba naende, akarika nekiara
kiaye inse. Barabwo bagachia koyaigwa, bagasoka oyomo
ase oyomo, abagaaka nabwo bachagete. Yeso bweka
agatigara, na omokungu oria oteneine gati-gati. yeso
akagororoka tarora monto onde otatiga omokungu oria,
akamoboria, ‘Omokungu, ng’ai abagosoeri bao bare? Onde
tari ogokogambia?’ Akamwiraneria, ‘onde tari Omonene.’
Yeso akamotebia, na inche tingokogambia. Genda, korende
tokora ebibe naende, ‘inche nomobaso bw’ense;
oyogontunyana takogenda ase omosunte, korende nabe
nomobaso bw’obogima.’”

Ebibe mbirenga Yeso
atinyetitie

Ebibe biosi bi’ense

Yeso nigo atoete okogorigwa gwa kare na kare. Omonto
taiyo ase enseye, abe omosacha gose omokungu otanyare
koboorigwa onye okwegena Yeso buna omotooria. Nigo
atobooretic  twensi, onye omonyabibe kare aroror
oyokweng’ereria igoro yebibe biaye nase engencho amanyete
bobe igoro ya Yeso buna amotooririe korwa ase ebibe biaye ase
ebatiso na okobambwa kwaye.

Goika twensi tomanye na kwegena obobisi bw’ogotooreka.
Yeso nigo airete ebibe biaito bionsi goetera ase ebatiso yaye na
oretire okogambigwa kw’ebibe biaito ase ogokwa igoro
omosaraba.

Goika bwegene ogotooreka kwa amache na Omoika;
okoboorigwa gwa kare na kare korwa ase ebibe bionsi. Goika
bwegene obwanchani bwaye obonene obwo bwaikire kogokora
omoronge. Egene ase aya agokoreire ase ogotooreka kwao ase
orooche rwa Yorodani na igoro omosaraba.

Yeso namanyete boigo igoro yebibe biaito bibisekanete.
Abanto bande tibamanyeti buya igoiro yebibe. Nigo
bakorengereria ng’a ebibe binde tibikonyara koboorigwa, Yeso
obooririe ebibe bionsi, kera ekemo kiabo.

Kebe tikeiyo nonya nekemo ase enseye atigete isiko,
As’engencho atinyirie ebibe bionsi bire ase ense -eye,
obomaene mboria ng’a bono banyabibe tibaiyo naende.
Kwamanyire enchili yabooririe ebibe biao bionsi, nonya nebibe
biao bigochigocha? Yiegene na gotooreka na koa Nyasae
obonene bwonsi.

Omokungu Obwatetwe ase Ogokora Kw’obotomani

Abanto mbarenga
ase ense bagokora
obotomani?

Ase Yohana 8, omogano noreo igoro Yy omokungu
obwatetwe kagokora obotomani na twarorire buna Yeso
amotooretie. Nabo toraganie gosanga obuya boria anyorete.
Takoba amange mono goteba ng’a mwanyabanto bonsi
bakorire obotomani ase obogima bwabo. Kera omonto nigo
agokora obotomani.

Onye torengerereti bo, nas’engencho togokora bo
botambe goika erorekane buna baria torari gokora. Ase ki?
Nigo tomenyete nobotomani obonge ase amagima aito.

Ekero inkorigereria omokungu oria ase Yohana 8, nigo
inkorengereria ase egati yaito monto onde taiyo otanagokora
obotomani. Onde taiyo otarakora obotomani, buna omokungu
oria obwatetwe kagokora obotomani. Twensi twakorire bo na
nigo togwekora buna baria totara kora bo.

Nigo orengereretie ninche inde bobe? Yaya, tariinche inde
bobe. Erigererie buya korwa ime, kera oyomo ase obosio
bw’ense obokorire. Nigo bagokora obotomani ekero
bakomongera abakungu ase chinchera, na ase ebirengererio
biabo, na ase amakora. Chingaki chinde chionsi na ande onsi.

Tibari komanya ing’a ngokora bare bo. Abanto mbareo
abange mono batari komanya ing’a bakorire obotomani botari
n’omobaro ase obogima bwabo bwonsi goika rituko bagokwa.
Tari baria boka babwatirwe, korende na ase tore intwe baria
abatotana kobwatwa. Abanto bonsi ngokora bare ase

ebirengererio biabo na ase amakora abo. Eye teri ensemo
yokomenya gwaito?

Nigo kwaigure bobe? Ayio namaene. Titori gokwana
mono igoro yaborobwo ekiagera nigo tokumetie. Obomaene
mboria ng’a abanto amatuko aya nigo bagokora obotomani
chingaki chionsi. Korende tibari komanya ing’a inkobokora
bare.

Abanto naende nigo bagokora obotomani ase emioyo
yabo. Intwe aba twatongetwe na Nyasae, nigo tomenyete ense
eye totana komanya ng’a ngokora tore obotomani
bw’ekemoika. Ogasasima chinyasae chinde nabo konga
ogokora obotomani bw’ekemoika ekiagera Omonene nere
Omosacha bweka ase mwanyabanto bonsi.

Omokungu oria obwatetwe ase ogokora koria nigo arenge
mwanyabanto, koreng’ana na abande baito, akanyora obuya
bwa Nyasae koreng’ana buna intwe abatwabooretigwe
twakorete. Korende abafarisai baria  abang’ainereria,
bakamotenenia ase obosio bwabo na komoraga ebiara
orakagere ng’a nabagambi barenge, bebegete ang’e komoruta
amagena. Nigo barenge ang’e komotogonyera na komogambia
okage ng’a barabwo abanyeni nigo barenge abachenu, na
tibana gokora obotomani.

Abakristo baminto, baria bemanyete barabwo abanyene
ng’a nigo bare etui yebibe, tibari kogambia abande ase obosio
bwa Nyasae. Korende ekero bamanyete ing’a nabarabwo nigo
bagokora obotomani ase obogima bwabo bwonsi, nigo
bakonyora obuya bwa Nyasae obwo bwatotooririe intwe twensi.
Imbaria boka bamanyire ng’a nabanyabibe bare abwo bakorire
obotomani kogenderera botambe baraboorigwe ase obosio bwa
Nyasae.

Ning’o okonyora Obuya Bwa Nyasae?

Ning’o okonyora
obuya bwa Nyasae?

Mbaria batagwenereti.

Omonto oria omenyete ase obochenu otari gokora
obotomani. Nanyore obuya bwaye, gose oria oyotagwenereti
bwancheranire ere omonyene koba omonyabibe nanyore obuya
bwaye? Oyo okonyora obuya noria okonyora obuya obonge
bw’okoboorigwa kwaye. Baria batanyare gwekonya, abatari na
nguru na abatari na bokonyi nabwo bakonyora okoboorigwa.
Abwo nabwo bare ase obuya bwaye.

Baria bakagete ing’a tibari na bibe tibakonyara
koboorigwa. Naki baranyora obuya bw’okoboorigwa kwanye
ekero kende getaiyo gekoboorigwa?

Aborokia b’amariko na abafarisai bagakurura omokungu
oria obwatetwe ase ogokora obotomani gocha ase Yeso na
komobeka gati yabo na komoboria, “Omworokia, omokungu
oyo nigo abwatwa kagokora obotomani, naki aye ogoteba
igoro asare?” Ninki barenterete omokungu oria ase obosio
bwaye na komotema?

Barabwo abanyene konya bakorire obotomani ebiro
ebinge gotatiga barenge gotema komogambia na komoita
goetera ase Yeso erio bateme komobekera okomocha.

Yeso nabo amanyete ayarenge ase ebirengererio biabo na
komanya igoro y’omokungu oria. Erio akabatebia, “Ere
oyotari nebibe ase egati yaino abe oyo bwe ritang ani
komoruta rigena.” Erio aborokai b’amariko na Abafarisai,
gochakera omonene goika omoke bagasoka oyomo oyomo.

Yeso bweka agatigara na omokungu oria.

Abanto baria basogete, nigo barenge aborokia b’amariko
na Abafarisai na abagaaka b’edini. Nigo bebegete ang’e
kogambia omokungu oria obwatetwe kagokora obotomani,
okage ing’a barabwo tibarenge abanyabibe.

Yeso akorokia obwanchani bwaye ase ense, nigo arenge
omonyene obwanchani. Yeso nigo aete abanto endagera,
akabokia abakure, akairania obogima bw’omwana omomura
bw’omoboraka, akabokia Lazaro O Bethania, akagwenia
abarenge noborwaire bwa ukoma, na gokora ebikone ase
abataka. Akaira ebibe bia abanyabibe na kobaa ogotoreka.

Yeso natwanchete. Ere nomonyanguru orakore kende
gionsi. Korende Abafarisai bakamoira koba omobisa obo. Ekio
nakio kiagerete bakarenta omong’ina oria ase obosio bwaye na
komotema.

Bakaboria, “Omworokia, nabo ase amachiko Musa
atochigete kobaaka amagena abakungu banga buna oyo, naki
aye ogoteba igoro asare?” Nigo bakagete ng’a nigo akobatebia
bamoake amagena. Ase ki? Onye indiria tware kogambia
koreng’ana buan erikire ase Amachiko a Nyasae, kera oyomo
oyo koriere obotomani nigo agoakwa amagena goika ogokwa,
atari koyi’erwa.

Bonsi nigo bara’kwe amagena na bonsi nigo bagochia
gokoorera ase eora y’amakweri. Eng’eria yebibe namakweri.
Korende Yeso tabatebetie bamoake amagena. Ribaga riayio,
akabatebia, “Ere oyotari nebibe ase egati yaino abe oyo bwe
ritang’ani komoruta rigena.”

Ninki gekogera Nyasae
atoerete ebisamunye 613
bi’amachiko?

Ase ogotomanyia ng’a nigo tore
abanyabibe.

Amachiko nigo akoreta endamwamu, Nyasae nomochenu
na aseigo n’amachiko aye namachenu. Amachiko aya
amachenu nigo achete aswtore kare na ebisamunye 613.
Engencho yagerete Nyasae agatoa ebisamunye 613
bi’amachiko naase ogotomanyia ng’a nigo tore abanyabibe na
ebitongwa bitari ebikeranu. Nigo agotworokia ng’a goika
toganie obuya bwa Nyasae tomanye koboorigwa. Onye
titwamanyete bo na onye nigo twarenge korengereria rioka ase
ay’arikire ime y’amachiko, rirorio nigo tora’kwe amagena
goika ogokwa buna omokungu oria ase ogokora koria.

Aborokia b’amariko na Abafarisai abwo batamanyete
ekeene ki’amachiko aye, nabo bare gocha korengereria koruta
amagena ase omokungu oria na kero kende gocha asetore
boigo. Korende ning’o oraremererie koruta? Amagena
omokungu oyio otari nabokonyi ekiagera nere nomonyabibe
buna ere.

Nonya obwatetwe ase ogokora koria, onde taiyo ase ense
eye oramorute amagena. Onye ndiria omokungu oria na kera
oyomo ito agambigwa koreng’ana n’amachiko, intwe na
omokungu oria nigo tware gocha konyora okogambigwa
kw’ogokumia. Korende Yeso natotooretie, intwe abatore
abanyabibe, korwa ase ebibe biaito na korwa ase ekina kia
boronge. Buna tore nebibe iga, onye ndiria amachiko a Nyasae
akobwatigwa buna agoteba, ning’o asetore orabe moyo? Kera

oyomo oito nigo arakoorere gochia eora y’amakweri.

Aborokia b’amariko na Abafarisai nigo bamanyete
Amachiko bunaa arigetwe rioka. Amachiko a Nyasae aise
kobwatigwa boronge, nigo arabaite ekeene koreng’ana buna
bagambigwa naro. Ase obomaene, amachiko a Nyasae nigo
aetwe mwanyabanto erio bamanye ebibe biabo, korende
bachandekire ekiagera bayamanyire buna etari na koyakorera
buna etari.

Abafarisai barero, koreng’ana na Abafarisai bare ime
Y’ebuku, nigo bamanyete rioka igo buna amachiko arikire.
Goika bamanye obuya, oboronge na ekeene kia Nyasae. Goika
borokererigwe enchili y’okoboorigwa bamanye gotooreka.

Abafarisai bageteba, “Amachiko nigo atochigete kobaaka
amagena abanga buna oyo. Naki aye ogoteba?” Bakaboria
noboremu babogoretie n’oboremu amagena abo. Nigo
barengereretie ase obomaene ng’a Yeso takoba na kende
arakwane igoro yayio. Nigo baganyete Yeso abwate omwosi
obo.

Yeso arenge gocha kogamba koreng’ana n’amachiko, nigo
nere barenge gocha komoaka amagena. Ekerenga kiabo nigo
batagete baake omokungu oria amo na Yeso amagena. Yeso
arenge gocha goteba omokungu oria taakwa amagena, nigo
bare goteba ng’a nigo achayete amachiko a Nyasae na
Bamoake amagena ase okomocha kw’oborami. Nigo orenge
omoroberio omobe!

Korende Yeso agekumba gochia inse akarika nekiara
kiaye, na bakagenderera komoboria, “Naki aye ogoteba? Inki
ekio okorika inse? Toiranerie okoboria gwaito. Naki aye
ogoteba?” Bakaraga Yeso ebiara na kogenderera komochanda.

Erio, Yeso akagororoka igoro na kobatebia ng’a oyotari
nabibe abe oyo bwe ritang’ani komoruta rigena. Agekumba
gochia inse akagenderera korika. Baria baigwete ayio,

bakagambigwa ase ebirengererio biabo bagaloka oyomo
oyomo gochakera abarenge abanene, goika omonto
bw’omoerio. Yeso agatigara bweka na omokungu oria oteneine
ang’e nere.

“Ere oyotari nebibe ase egati yaino abe oyo bwe
ritang’ani komoruta rigena.”

Ng’ai ebibe
bikorikwa?

Ase okomang’erwa
gw’echinkoro na ase ebitabu
bi’amakora.

Yeso akabatebia, “Ere oyotari nebibe ase egati yaino abe
oyo bwe ritang’ani komoruta rigena.” Akagenderera korika
inse. Abarenge abanene bagachaka kogenda, Abafarisai
barenge abagotu, nabwo baratange kogenda. Abake batigare
barabwo, tiga toire ng’a Yeso nao ateneine asetore, na nigo
twateneine ang’e nomokungu oria. Yeso amanye goteba ng’a
ere oyotari nebibe ase egati yaito abe oyo bwe ritang’ani
komoruta rigena, ninki kware gokora?

Ninki Yeso arenge korika inse? Nyasae ototongete, nigo
akorika ebibe biaito ase arakabere are ao ao.

Ritang’ani, nigo akorika ebibe biaito ase okomang’erwa
gw’echinkoro chiaito. “Ebibe, Bi’Abayuda nigo birikire
nekaramu y’ekioma, na komang’erwa ne rigena rikong’l
rikorokwa Alimasi, ase chinkoro chiabo ime, na ase
emegwekano ye chingunchara ere ase ebisasimero biabo.” (Yer
17:1).

Nyasae nigo agokwana goetera ase Yuda, oyio ore

intenenera ribaga riaito. Ebibe bia mwanyabanto nigo
bimang’eire nekaramu y’ekioma ne rigena rikong’u rikorokwa
Alimais, nigo birikire ase okomang’erwa gw’echinkoro chiaito.
Yeso agekumba gochia inse na korika ng’a abanto bonsi
nabanyabibe.

Nyasae namanyete ng’a ngokora tore ebibe na nigo
akomang’a ebibe ase ekemang’o gie chinkoro chiaito.
Ritang’ani nigo akorika amakora aito, ebibe biakorirwe,
ekiagera nigo tore abanto togosareka bwango bosio
bw’amachiko. Buna ebibe bikona korikwa ime ase chinkoro
chiaiot, nigo tore abanto togosareka bwango bosio
bw’amachiko. Buna ebibe bikona korikwa ime ase chinkoro
chiaito, nigo tokoinyora ng’a nigo tore abanyabibe ekero
tokorigereria amachiko. Aseng’encho abirigete ime ase
chinkoro chiaito na ase ebirengererio biaito, nigo tokomanya
ng’a nigo tore abanyabibe ase obosio bwaye.

Yeso agekumba gochia inse eria kabere na korika inse.
Amariko nigo agoteba ing’a ebibe biaito bionsi nigo birikire
ase chibuku chi’amakora ase obosio bwa Nyasae (Okomanoka
20:12). Kera ericta ri’omonyabibe ebe nomosacha gose
omokungu nigo ririkire ase ebuku na ebibe biaye, nigo naende
birikire ase enkoro y’omonto. Ebibe biaito nigo birikire ase
chibuku chia’makora na ase ebimang’o bie chinkoro chiaito.

Ebibe nigo bikorigkwa ase okomang’wa ime y’enkoro ya
kera oyomo. Abe omoke gose omonene. Ekio nakio gekogera
batabwate eki bagoteba igoro y’ebibe biabo ase obosio bwa
Yeso. Abwo batemete goaka omokungu oria amagena,
tibakonyegete ase amang’ana aye.

Indi’ebibe ebi biaito
birikire ase arakabere
bigotinyingwa?

Nekero togwancha okoboorigwa kwa
amache na amanyinga a Yeso ime ase
chinkoro chiaito.

Korende ekero okonyora ogotooreka kwaye, ebibe biao
bionsi as’Ebuku Y’amakora nigo bigotinyigwa na erieta riao
riabekwa as’Ebuku Y’amakora nigo bigotinyingwa na erieta
riao riabekwa ase Ebuku Y’obogima. Baria amarieta abo
agotoka ase Ebuku Y’obigima nigo bakogenda igoro. Amakora
abo amaya, ebinto bakorire ase ense eye ase oboruoti bwa
Nyasae na ase oboronge bwaye nigo arikire ase Ebuku
Y’obogima, Nancheire igoro. Baria baboorigwe korwa ase
ebibe biabo, mbasoe ase a kare na kare.

Inyora ng’a ebibe bionsi bia kera oyomo nigo, bikorikwa
ase ara kabere, aseigo onde taiyo oramong’aine Nyasae. Onde
taiyo otarakora ebibe gose gokora obotomani ime ase enkoro
yaye abe omosacha gose omokungu. Abanto bonsi nigo bare
abanyabibe na tibari abaikeranu.

Baria batarancha okoboorigwa kwa Yeso ime ase chinkoro
chiabo, tibakonyara  gotatiga  barabe  bagochandeka
korengereria igoro y’ebibe biabo. Tibari nobomaene, nigo
bakoiroka Nyasae na abande, as’engencho y’ebibe biabo.
Korende ekero baranche enchili yokoboorigwa kwa amache na
y’Omoika ime ase chinkoro chiabo, ebibe bionsi birikire ase
okomang’wa ime ase chinkoro chiabo na ime ase Ebuku
y’amakora nigo bigotinyigwa korwa ase ebibe biabo bionsi.

Ebuku y’obogima nere Igoro. Amarieta abo baria begenete

enchili ya amache na ey’Omoika nigo erikire ase Ebuku eyio,
aseigo mbasoe Igoro. Nigo bagosoa Igoro tari ng’a mbakoreti
ebibe ase ense eye, kore nde nase engencho baboorigwe korwa
ase eebibe biabo bionsi ase Omoika. Okwo ‘“nogochika
gw’okwegena” (Abarumi 3:27).

Abakristo baminto, b’amachiko na abafarisai nigo barenge
abanyabibe, buna omokungu oria obwantetwe kagokora
obotomani.

Amaene ande konya bakorire ebibe ebinge ekiagera, nigo
beng’ainete barabwo abanyene na kong’aina abanto bande,
ng’a tibarenge abanyabibe. Abarai aba b’edini nigo barenge
abaibi nonye bacheretwe nagotwara amarube y’okoraa.
Amaronge yokobanchera. Nigo barenge abaibi b’emioyo ase
erieta rinde, nigo barenge abaibi b’obogima. Nigo barenge
kworokereria abande ne chinguru, nonyo barabwo abanyene
konya mbaraborigwa.

Onde taiyo otari na bibe koreng’ana namachiko. Korende
omonto nabo akoba omoronge tari ng’a as’eengencho ere abe
omosacha gose omokungu atarakora ebibe, korende nase
engencho aboorigwe korwa ase ebibe. Omonto onga buna oyio,
narikire ase Ebuku y’obogima. Egento ki’eng’encho inkeria
ng’a erieta ri’omonto ndirikire ase Ebuku y’obogima gose yaya.
As’engencho abanto batanyare komenya batari gokora ebibe
ase obogima bwabo bwonsi goika baboorigwe kare na kare erio
bamanye korikwa ime ase Ebuku eyio.

Gwancherwa gosoa Igoro nigo erabwatie onye
kobwegenete enchili y’ekeene gose yaya. Onyore gose tonyora
obuya bwa Nyasae, nigo erabwatie buna bwanchete ogotooreka
kwa Yeso. Ninki giakorekanete omokungu oria obwatetwe?
nAbo oranyore konya bw’erutire inse ase amaru aye na na
komiamia ekiagera amanyete ng’a ngochia arenge gokwa. Kero
kende nigo arenge korera ase obwoba na okoangama. Abanto

nigo bakoba abasike ase barabwo abanyene ekero barigereretie
amakweri.

“Ayee, Nyasae, mbuya ekiagera ngokwa, korenche yuache
omoyo one ase amaboko ao na ondorere amabera. Koranche
ndorere amabera Yeso” Agasorora gochia ase Yeso obwanchani
bw’okoboorigwa. “Nyasae, onye gokongambia, nabo
nkogambigwa, na oisa goteba ng’a tindi nekebe, rirorio ebibe
bione na bitinyigwe. Nigoro riabo.” Kero kende nabo akwanete
ebinto ebi bionsi. Nabo oranyore konya otebire ng’a ebinto ebi
bionsi biatigare ase Yeso.

Omokungu oria oretetwe ase obosio bwa Yeso tatebete,
“nakorete bobe, koranche inyabere ase obotomani bwane.”
Nigo atebete, “Koranche intoorie korwa ase ebibe biane. Oise
kobooria ebibe biane, nigo ndatootoreke. Onye taibo, nigo
ndagende ase eora y’amakweri. Ninganetie okoborigwa kwao.
Ninganetie obwanchani bwa Nyasae, na ninganetie andorere
ababera.” Akamiami na gwatora ebibe biaye.

Na yeso akamoboria, “Ng’ai abagosoeri bao bare? Onde
tari ogokogambia?” Akairaneria, “Onde tari Omonene.”

Erio Yeso akamotebia, “Na inche tingokogambia” Yeso
tamogambatie ekiagera konya oikire koira ebibe biaye bionsi
goetera ase okobatiswa kwaye ase orooche rwa Yorodani,
konya oikire koboorigwa. Bono Yeso nere orenge kogambigwa
ase ebibe biaye, na tari omokungu oria.

Akamotebia, “Na Inche Tingokogambia.”

Nagambetigwe na

Yeso?

Omokungu oyo nabo asesenetigwe na ogotooreka kore
ime ase Yeso. Nigo abooretigwe korwa ase ebibe biaye bionsi.
Omonene oito Yeso nigo agototebia ng’a nigo abooretie ebibe
biaito bionsi na nigo twensi bono tore abaronge.

Nabo agtotebia bo ase Ebibilia. Nigo akwete ase
omosalaba erio akanere ebibe biaito, ebio abogoretic ase
okobatiswa kwaye ase orooche rwa Yorodani. Nigo agototebia
buya kegima ng’a nigo abooretie bonsi baria begenete ase
okoboorigwa gwe ebatiso yaye na okogambigwa ase
omosaraba. Kera oyomo oito naganetie ring’ana ririkire ria
Yeso na naganetie kobwata ring’ana erio. Erio twensi tomanye
gosesenigwa na okoboorigwa.

“Nyasae, tindi nabuya bonde ase obosio bwao, tibwati
kende kiya ime yane. Kende tikeiyo ndakworokie gotatiga
ebibe biane, korende ninyegenete ng’a Yeso nere Omonene
bwokoboorigwa kwane. Nigo airete ebibe biane bionsi ase
orooche rwa Yorodani na akabisansora ase omosaraba. Nigo
airete ebibe biane bionsi ase ebatiso yaye na ase amanying aye.
Ninyegenete ime asore, Omonene.”

Nabo ogotooreka igo. Yeso tari ‘gotogambia intwe’ nigo
Atoete oboronge bw’okoba abana ba Nyasae: Ase baria
begenete ase okoboorigwa kwa amache na Omoika, oirire
ebibe biabo bionsi na kobakora abaronge.

Abasani bane abaya! Omokungu oria nigo abooretigwe.
Omokungu oria obwatetwe na ogokora kw’obotomani nig
asesenetigwe na okoboorigwa kw’omonene oito Yeso Kristo.
Naintwe nabo torasesenigwe boigo. Onde bwensi omanyete
ebibe biaye ebe nigo are omosacha gose omokungu na aborie
Nyasae amororere amabera, na onde bwensi bwegenete ime ase
okoboorigwa kwa amache na ase Omoika, nigo akonyora
ogosesenigwa gw’okoboorigwa korende baria batanyare
komanya ebibe biabo tibagosesenigwa na okoboorigwa.

Torikere ase okonyora ebitabu biabosa: www.nlmission.com



Okoboorigwa gwa Kare na Kare 91

Yeso nairete ebibe bi’ense (Yohana 1:29). Omonyabibe
onde bwensi ase ense nabo akoboorigwa abe nigo are
omosacha gose omokungu karegene ime ase Yeso. Yeso
agatebia omokungu oria, “Nainche tingokogambia.” Nigo
atebete ng’a tamogambetie ekiagera ebibe biaye bionsi konya
biaretirwe ase are goetera ase ebatiso yaye. Nigo abogoretie
ebibe biaito bionsi gochia asare, na akagambigwa ase birobio
ribaga riaito.

Goika Toboorigwe Ase Obosio Bwa Yeso

Ninki kere ekenene,
nobwanchani bwa Nyasae
gose nokogambigwa kwa
Nyasae?

Obwanchani bwa Nyasae.

Abafarisai, na amagena abo koboko, na abarai b’edini
b’amatuko aya, nigo bagonchora Amachiko buna are, nigo
begenete ing’a asengencho Amachiko agototebia titotomana,
oyo Orakore ebibe binga buna ebio nigo agoakwa amagena
goika ogokwa. Nigo bakorigereria abakungu na amaiso
obotomani bamanya gwekora ng’a tibakoreti obotomani.
Tibakoboorigwa gose gotoorigwa. Abafarisai na Aborokia
b’amariko nabwo barenge abamanyi b’ense eye. Tibarenge
baria Yeso arangeretie. Abanto aba ngaki teiyo baigwete korwa
asare, ogoteba, “Na inche tingokogambia.”

Omokungu oria obwatetwe ase obotomani nere oigwete
amang’ana ayio y’omogoko. Toisa koba abagoteba ekeene ase

obosio bwaye, nabo naye orasesenigwe bina ere. ‘“Nyasae,
tinkonyara gwetang, korende nigo ngokora obotomani ase
obogima bwane bwonsi. Timanyeti boigo ekiagera nigo
ngokora bo botambe, nigo ngokora ekebe ekio ara ‘ange kera
rituko.”

Ekero togwancha Amachiko na obomaene ng’a nigo tore
abanyabibe bagokwa, na komorigereria Nyasae ase ekeene,
gototeba, “Nyasae, eke nakio inde. Koranche intorie,” Nyasae
nigo agotosesenia na okobooria kwaye.

Obwanchani bwa Yeso, enchili y’amache na ay’Omoika
yabuire okogambigwa kwa Nyasae kwa boronge, “Na inche
tingokogambia.” Tari gotogambia intwe. Nigo agotebo,
“mbaboorigwe.” Omonene oit Yeso Kristo nigo are Nyasae
bw’amabera. Otobooririe korwa ase ebibe bionsi bi’ense.

Nyasae oito nigo are Nyasae bw’oboronge na Nyasae
bw’obwanchani. Obwanchani bwa amache na bw’Omoika nigo
bore obonene kobua okogambigwa kwaye.

Obwanchani Bwaye Nobonene Kobua Oboronge Bwaye

Ninki kiagerete
agatotooria twensi?

Ekiagera obwanchani bwaye nobonene
kobua oboronge bwaye.

Onye Nyasae ndiria abeteretie okogambigwa kwaye
goikerania oboronge bwaye, nigo arenge gocha kogambia
abanyabibe bonsi na kobaira eora y’amakweri. Korende
as’engencho obwanchani bwa Yeso, obwo bogotooria intwe
korwa ase okogambigwa, bore obnene, Nyasae nigo atomete

Omwana oye, Yeso. Yeso akabogoria ebibe biaito bionsi gochia
asare na akanyora okogambigwa kwa boronge ase engencho
yaito twensi. Bono, onde bwensi oregene ime ase Yeso buna
omotooria oye nigo akoba omwana oye na Omoronge.
Asengencho obwanchani bwaye bore obnene kobua oboronge
bwaye, nigo atobooretie twensi.

Goika tomoiranerie Nyasae buya ekiagera atari
gotogambia ase oboronge bwaye bwoka. Ekero ekomo Yeso
agatebia Aborokia b’amariko, Abafarisai na aborokigwa babo,
“Genda mweorokererie engencho yaye ninki. Inche nigo
ndigetie amabera, gose tari ekeng’wanso. Naki tinchetei
korangeria ababoronge, korende abanyene ebibe.” (Matayo
9:13). Abanto bande nabo baraite eng’ombe gose embori kera
rituko koreta ase obosio bwa Nyasae, bagosaba, “Nyasae,
inyabere ebibe biane kera rituko.” Nyasae tatageti ebing’wanso
biaito korende okwegena gwaito ime ase okoboorigwa kwa
amache na Omoika. Nigo atagete toboorigwe na gosiborwa,
nigo atagete gotoa obwanchani bwaye na gwancha okwegena
gwaito gwe chingencho chinyinge. Imoroche igo mwensi?
Yeso otoire ogotooreka kwaye ogoikeranu.

Yeso nigo angete ebibe, korende nigo abwate obwanchani
bogosamba gochia ase mwanyabanto, abwo batongetwe ase
omobwekano O Nyasae. Konya onachire nonya konye ense
etaratongwa gotokora koba abana baye, na gotinyia ebibe
biaito bionsi na ebatiso yaye amanyinga aye. Nyasae nigo
atotongete naende omerio oye atotoorie, atoboyie ime ase Yeso,
na gotokora koba abana baye. Obo nabwo obwanchani abwate
gocha ase tore ebitongwa biaye.

Nyasae aise gotogambia koreng’ana n’amachiko aye
aboronge, intwe abatore abanyabibe, nigo torakwe.
Okagambigwa kw’Omwana oye ase omosaraba. Mbwegenete?
Tiga toyaenekeie korwa ase Emuma Enkoro.

Haroni Nigo Arenge Kobeka Amaboko Aye ase
Embori Yarenge Kobogoria Ebibe.

Ning’o orenge goetia ebibe
bia Israel gochia ase
embori yarenge moyo

omoteneneri obo?

Omokuani Omonene.

Ebibe bionsi bi’enseye nigo biarenge goitabwa ng’a
namamocho goetera ase okobekwa aroro gw’okobwatana
Ogokoro na ebatiso Y’okobwatana Okoyia. Ase okobwatana
ogokoro, ebibe bionsi Abaisraeli barenge gokora kera omwaka
nigo biarenge kwaberwa goetera ase Omokuani Omonene, oyio
orenge kobeka amaboko aye ase omtwe bw’embori ere moyo
etari na kemocho.

“Erio goika abeke amaboko aye abere ase omotwe
bw’embori eria ere moyo, aorokie igoro ase embori eyio obobe
bwonsi bw’Abaisraeli na ogosaria kwabo gwonsi, na ebibe
biabo bionsi. Ase enchera eyio ang’a nyie, ebio bionsi, abibeke
igoro ase omotwe bw’embori eyio, naende embori eyio eirwe
ase erooro nomonto obekirwe ang’e” (Abalawi 16:21).

Nabo biarenge kwaberwa igo ase amatuko y’okobwatana
ogokoro. Kwaberwa korwa ebibe bia kera rituko, omonto nigo
arenge koreta emanwa y’eng’ondi gose embori etari na
kemocho gocha ase eema yogosasima na koyerwa buna
ekeng’wanso ase egesasimero. Nigo arenge kobeka amaboko
aye ase omotwe bw’ekeng’wanso, na ebibe biaye nigo biarenge
goetigwa gochia ase ekeng’wanso. Erio ekengpwanso
kiamanya goitwa na omokuani obeka amanying aye ase

amagunchara arenge ase egesasimero.

Amagunchara narengeo ase chinsemo inye
chi’egesasimero. Amagunchara aya nigo atenenerete chibuku
chia’makora chirikire ase okomanoka 20:12. Amanyinga
amatigari y’ekeng’wanso nigo arenge naro konyorokererigwa
inse. ‘Inse’ nigo yatenerete enkoro y’omonto ekiagera omonto
nigo atongetwe korwa amaroba. Abanto nabo barenge
kworokia ng’a mbaganetie okwabera kw’ebibe biabo kera
rituko ase enchera eye.

Korende, tibarenge korwa ebing’wanso bi’ebibe kera
rituko, aseigo, Nyasae. Akabanchera bakore boigo rimo kera
omwaka ase ebibe biabo bionsi bia kera omwaka. Aya nigo
arenge gokorekana rituko ria ikomi riomotienyi igatano na
kabere, rituko ri’ogosonsora. Rituko erio, omokuani omonene,
omoteneneri bwa’baisraeli bonsi, nigo arenge koreta chimbori
ibere na kobeka amaboko aye ase chire ase ogoetia ebibe bionsi
bia abanto gochoa ase chire na gochirwa buna ekeng’wanso ase
obosio bwa Nyasae ase ogosonsora ase abanto ba Israeli.

“Haroni nigo are kobeka amaboko aye abere ase omotwe
bw’embori eria ere moyo, aorokia igoro ase ere obobe bwonsi
bwa’bana baisraeli, na ogosaria kwabo gwonsi, na ebibe biabo
bionsi, abibeka igoro ase omotwe bw’embori eyio.”

Nyasae nigo achorete Haroni, Omokuani Omonene, koba
Omoteneneri. Ribaga ria kera oyomo arenge kobeka amaboko
aye ase ekeng’wanso kobuaye, Omokuani Omonene, buna
Omoteneneri bw’abanto, nigo arenge kobeka amaboko aye ase
omotwe bw’embori ere moyo ase okwaberwa kw’ebibe
bi’omwaka.

Nigo are goteba ebibe bionsi bi’Abaisraeli, ase obosio
bwa Nyasae, “O Nyasae, abana ba Israeli bakorire ebibe.
Twasasimire emegwekano, na kobuna ebisamunye bionsi
bi’amachiko ao, twarangeirie erieta Riao bosa, twarosirie

emegwekano ende na koyiancha mono kobua aye.
Titwarendete rutuko ri’Esabato koba richenu, titwasigete
abaibori baito, twaitire, twakorire obotomani na oboibi...
Twagendererire ase ribero na eriomana.”

Nigo arenge goteba ebibe bionsi, “Nyasae, abanto
ba’Israeli tibana korenda amachiko ao nomya ninche. Erio
toboorigwe korwa ase ebibe biaito bionsi, nabekire amaboko
ane ase omotwe bw’embori eye na goetia ebibe ebio bionsi
gochia asere.” Omokuani Omonene nigo arenge kobeka
amaboko aye ase ekeng’wanso na ase engencho y’abanto bonsi
na goetia ebibe bionsi gochoa ase omotwe bw’ekeng’wanso.
Okobekrwa amaboko engencho yaye ‘nogoetia’ (Abalawi 1:1-4,
16:20-21).

Naki ogosonsora
gwaikeranetigwe ase chingaki
chi’Emuma enkoro?

Goetera ase Okobekererwa kwa amaboko
ase omotwe bw’ekeng 'wanso
ki’ebibe

Nyasae narwete enchera yokorwa ebing’wanso ase abana
baisraeli, nario baranyare goetia ebibe biabo bionsi na
koboorigwa. Nigo atebete ng’a omonto abeke ang’e
ekeng’wanso ke’ebibe getari na kemocho na ekeng’wanso ekio
ke’ebibe nakio kiare gokwa ribaga ri’omonto oria.
Okoboorigwa kw’omonto omonyabibe nabo kwarenge igo.

Korende, ase rituko ri’ogosonsora, Ekeng’wanso ki’ebibe
nigo kiarenge goitwa na amanyinga aye airwa ime y’aseachenu
na konyorokererigwa ase ekerogo kia amaberea ara gatano na
kabere. Naboigo, abanto ba Israeli barenge gosonsora ekebe

ki’omwaka ase rituko ria ikomi ri’omotienyo o gatono na
kabere.

Omokuani omonene nere orenge gosoa bweka ase okorwa
ekeng’wanso, korende abanto nigo barenge gosangererekana
isiko na goregerera eriogi ri’ebingere bi’etahabu ase omokoba
bw’eganchwa y’Omokuani Omonene. Ebingere ebi bie
chitahabu nigo biarenge kobuga ara gatano na kabere buna
amanyinga arenge kona kobekwa ase ekerogo ki’amabera. Erio,
abanto bagoka ng’a ebibe biabo bionsi biasonsorirwe. Eriogi
ri’ebingere bi’etanabu nigo ritenenerete enchili yomogoko.

Teri obomaene ng’a Yeso nigo anchete abanto gete bake
bachorire na kobabooria boka. Yeso nigo airete ebibe bionsi
bi’ense ara rimo rioka ase ebatiso yaye. Nigo atagete gototooria
ara rimo rioka. Ebibe biaito tibikoboorigwa kera rituko, aseigo
nigo biatinyetigwe bionsi ara rimo rioka.

Ase okobwatana Ogokoro, ogosonsora nigo kware
koruegwa goeterea ase okobekererwa amaboko na amanying
y’ekeng’wanso ke’ebibe. Haroni nigo are kobeka Amaboko aye
ase omotwe bw’embori ere moyo ase obosio bw’abanto bonsi
na goteba ebibe bionsi abatno bakorire ase egati y’omwaka.
Nigo arenge goetia ebibe gocha ase embori bosio bw’abaisraeli.
Ng’ai ebibe bia abanto biarenge kogenda nyuma ekero
Omokuani Omonene kabekire amaboko aye ase embori? Nigo
biarenge goetigwa gocha ase embori.

Erio, embori yamanya koirwa na ‘omonto obekirwe
ang’e!” Embori eyio, ebogoretie ebibe bionsi bia’baisraeli, nigo
yarenge koirwa erooro ase amache atarenge na obonyansi, erio
embori eria yaetanana ase erooro inse y’omobaso ogosamba na
omoerio yakwa. Embori eria nigo yare gokwa ase ebibe
bi’abaisraeli.

Obo nabwo obwanchani bwa Nyasae, Obwanchani
bw’okoboorigwa. Nabo iga barenge gosonsora ebibe konya

Torikere ase okonyora ebitabu biabosa: www.bjnewlife.org



98 Okoboorigwa gwa Kare na Kare

biakorirwe omwaka ase amatuko ayio. Korende nigo
tomenyete ase chingaki chi’okobwatana okoyia. Yabeire ang’e
emiaka 2000 korwa Yeso achete inse ase ense yaito. Nigo
achete nakobooria ebibe biaito bionsi.

Ase Ogotobooria Intwe Twensi

Ninki engencho ya
Yeso?

Omotoria oyoratoorie abanto baye
korwa ase ebibe biabo.

Tiga tosome Matayo 1:20-21. “Korende ekero arenge
orengereretie  aya, rora, omomalaika  bw’Omonene
akamochiera ase chindoto akamotebia, Aye Yusufu, omwana O
Daudi, toiroka koira Mariamu abe mokao, ekiagera oborito
obwo bwatongirwe inda yaye nobw’Omoika Omochenu. Ere
naibore omwana omoisia, nomoroke Erieta riaye Yeso,
ekiagera nere oratoorie abanto korwa ase ebibe biabo.’
(Matayo 1:20-21).

Nyasae oito ore igoro nigo abogoretie singo omobere O
Mariamu gotoma omwana oye gocha enseye gotosibia ebibe
biaito bionsi biense. Agatoma omomalaika gocha ase Mariamu
na komotebia, “Rora, nobe morito, noibore omwana omoisia,
nomoroke erieta riaye Yeso.” Engencho yaye neria ng’a
Omwana orenge gocha goetera ase Mariamu, nigo are gocha
koba Omotooria. Yeso Kristo engencho yaye noyo oratoorie
abanto baye, ase erieta rinde, Omotooria.

Naki rende Yeso atotooretie twensi korwa ase ebibe?
Enchera Yeso airete ebibe biaito bionsi biense ngoetera ebatiso

’

yaye ase orooche rwa Yorodani, ekero Yohana Omobatisi
amobatisete, ebibe bionsi bi’ense nigo biateteigwe gocha asare.
Tiga tosome Matayo 3:13-17.

“Ekero ekio Yeso akarua Galili, akagenda ase Yohana ase
orooche rwa Yorodani abatiswe nere. Korende Yohana akarigia
kwang, agateba ‘Inche ndigetie kobatiswa naye, na aye
kogocha asende?’ Korende Yeso akamoiraneria, ‘Ancha iga
bono, ekiagera naboigo etogwenerete goikerania oboronge
bwonsi.’ Erio agwo akamwanchera. Na Yeso, ekero abatisirwe,
erio kegima agatiira korwa ase amache; na rora, igoro
akamaanoka, na ere akarora Omoika O Nyasae ogoika buna
riruma, ogocha igoro asare. Na rora eriogi rikorwa igoro
rigateba, ‘Oyo nere Omwana one Omwanchwa, ngokirie
nere.’”

Yeso nigo achiete ase Yohana Omobatisi gotobooria
twensi korwa ase ebibe. Agatara gochia ase amache ime na
agakumba omotwe oye bosio bwa Yohan. “Yohana, mbatise
bono, ekiagera naboigo etogwenerete goikerania oboronge
bwonsi. Buna ngochia koira ebibe bionsi bi’ense, na kobooria
abanyabibe bonsi korwa ase ebibe biabo, nigo nganetie koira
ebibe biabo goetera ase ebatiso. Mbatise bono! Ancha iga!”

Naboigo, etogwenerete goikerania oboronge bwonsi. Yeso
nigo Abatisetwe na Yohana Omobatisi ase orooche rwa
Yorodani na abwo abwo, oboronge bwonsi bwa Nyasae
bwarenge kobooria ebibe biaito boigakeranigwa.

Nabo airete ebibe biaito bionsi boigo, ebibe biao bionsi
nabo biaetetigwe gocha ase Yeos boigo. Kwaigure aya?

Egene ase okoboorigwa gw’ebatiso ya Yeso na Omoika na
otooreke.

Naki oboronge bwonsi
bwaikeranetigwe?

Goetera ase ebatiso ya Yeso,

Nyasae ritang’ani nigo ariete eira gochia ase abaisraeli
ng’a ebibe bionsi bi’ense nigo birasibigwe ase okobekerwa
kwa amaboko na okoruegwa gw’ekeng’wanso ki’ebibe.
Korende ase engencho yarenge a’kong’u ase kera oyomo
kobeka amaboko aye kobwaye ase omotwe bw’embori, Nyasae
akabeka Haroni abe Omokuani Omnene abe okorua
ebing’wanso bia abanto bonsi. Naboigo arenge goetia ebibe
bionsi bi’omwaka gochia ase ekeng’wanso ke’ebibe bionsi ara
rimo rioka. Obo nigo bwarenge obong’aini bwaye na chinguru
chi’okobooria. Nyasae nomong’aini na bw’gokumia.

Nigo atomete Omwana oye Yeso atoorie ense yonsi.
Aseigo, ekeng’wanso ki’ebibe konya ki’ebekire ang’e. Bono
goika omoteneneri O mwanyabanto bonsi, arenge gocha
kobeka amaboko aye ase Yeso na goetia ebibe bionsi bi’ense
gocha ase are, arenge koba aroro. Na omoteneneri oyio nere
Yohana Omobatisi. Nigo erikire ase Ebibilia ng’a Nyasae nigo
atomete omoteneneri O mwanyabanto bonsi konya Yeso
ataracha.

Nigo arenge Yohana Omobatisi, Omokuani Omonene
bw’omoerio. Buna erikire ase Matayo 11:11, “Ase baria
baiboire nabakungu, mobani onde taratoka ore omonene kobua
Yohana Omobatisi.” Nere bweka ore Omoteneneri O
mwanyabanto. Nigo atomete Yohana buna Omoteneneri O
mwanyabanto bonsi erinde amobatise Yeso na goetia ebibe
bionsi bi’ense gocha asare.

Onye abanto chibirioni isano nemo ase ense mbagenda

bono na kera oyomo abeke amaboko ase Yeso ase ogoetia
ebibe biabo, ninki kerabe ase omotwe oye? Onye abanto
goetania chibirioni isano nemo be’ense eye mbabeka amaboko
abo ase Yeso, tekororekana buya. Abanto bande bare
nomogoko, nigo barasugume gochia inse mono goika etukia
yaye esunyoke. Aseigo, Nyasae, ase obong’aini bwaye,
agachora Yohana Omobatisi abe omoteneneri oito na agaetia
ebibe bionsi bi’ense gocha ase Yeso, ara rimo rioka.

Nigo erikire ase Matayo 3:13 “Ekero ekio Yeso akarua
Galili, akagenda ase Yohana ase orooche rwa Yorodani
abatiswe nere.” Eke nekero Yeso arenge emiaka 30, Yeso nigo
arogete ekero konya akorire amatuko 8 nyuma y’okoiborwa
kwaye, na make arikire igoro yaye korwa erio goika ekero
arenge emiaka 30.

Egento kiagerete Yeso akaganya goika ekero arenge
emiaka 30 nas’engencho aganetiec koba Omokuani Omonene
oigoro bwancheire, koreng’ana nokobwatana okoyia. Ase
okoiranerera, Nyasae nigo atebetiec Musa ng’a Omokuani
Omonene goika abe emiaka 30 erio amanye gosoa obokoreri
bw’obokuani obonene. Yeso nigo arenge Omokuani Omonene
0 igoro mbwegenete aya?

Ase okobwatana okoyia, ase Matayo 3:13-14, nigo
egoteba, “Ekero ekio Yeso akarua Galili, akagenda ase Yohana
ase orooche rwa Yorodani abatiswe nere. Korende Yohana
akarigia kwanga, agateba, ‘Inche ndigetie kobatiswa naye.’”
Ning’o ore omoteneneri o0 mwanyabanto? Yohana Omobatiso.
Nigng’o rende ore omoteneneri O Igoro? Yeso Kristo nere ore.
Abateneneri aba nigo baumeranete. Ning’o rende ore
Omonene? Buya igo, Omoteneneri O Igoro nomonene.

Aseigo Yohana Omobatisi oyio orenge omoremu mono
ase ogokurera abarai b’edini ase amatuko aria, “Oroiboro rwe
ching’iti! Angama!” mobosokano egekeya ase obosio bwa

Yeso. “Inche ndigetie Kobatiswa naye, na aye kogocha
asende?”

Ase enkwana eyio, Yeso agateba, “Ancha iga bono,
ekiagera naboigo etogwenerete goikerania oboronge bwonsi.”
Yeso nigo achete ense eye ase ogoikerania oboronge bwa
Nyasae na nigo bwaikeranetigwe ekero Yohana Omobatisi
amobatisete.

“Erio agwo akamwanchera. Na Yeso, ekero abatisirwe,
erio kegima agatiira korwa ase amache; na rora, igoro
ekamaanoka, na ere akarora Omoika O Nyasae ogoika buna
riruma, ogocha igoro asare. Na rora, eriogi rikorwa igoro
rigateba, oyo nere Omwana one Omwanchwa, ngokirie nere.”

Aya naro akorekanete ekero abatisetwe. Ebiita bia igoro
biaigoretwe ekero abatisetwe na Yohana Omobatisi na akaira
ebibe bionsi bi’ense.

“Korwa amatuko a Yohana Omobatisi goika bono
oboruoti bwa igoro nigo bogosogwa ne chinguru, na abwo
abanyanguru nigo bakobosoa ne chinguru” (Matayo 11:12).

Ababani bonsi na amachiko a Nyasae nigo abanete goika
ase Yohana Omobatisi. “Korwa amatuko a Yohana Omobatisi
goika bono oboruoti bwa igoro nigo bogosogwa ne chinguru,
na abwo abanyanguru nigo bakobosoa ne chinguru.” Kera
oyomo oyo oregene ime ase ebatiso yaye nabo agosoa oboruoti
bwa igoro atari gotigwa.

“Na Inche Tingokogambia.”

Ninki kiagerete Yeso
akagambigwa ase
omosaraba?

As’eng’encho airete ebibe
biaito bionsi.

Yeso nigo abatisetwe na Yohana Omobatisi na akaira
Ebibe bi’ense. Nyma yaye, agatebia omokungu oria obwatetwe
ogokora  obotomani, “Na  Inche  tingokogambia.”
Tamogambetie omokungu oria ekiagera nigo airete ebibe bionsi
bi’ense ase Yorodan na nere bweka, tari omokungu oria, orenge
kogambigwa ase ebibe ebio.

Yeso nigo atinyetie ebibe bionsi bi’ense. Nabo tokorora
buna airogete ang’ana, ase obosareru are gocha koremereria ase
omosaraba ekiagera, ‘eng’eria yebibe namakweri.’ Nigo
asabete ara gatato ase egetunwa ki’emezeituni Kkorusia
okogambigwa oko korwa asare. Yeso nigo are nomobere na
amanyinga, buna mwanyabanto onde bwensi, aseigo nabo
ekoigwekana ng’a nigo oboete obosareru boria.

Koreng’ana buna ebing’wanso ase okobwatana ogokoro
biare goiteka amanyinga ase ogoakana ebibe, nabo nere arenge
kong’wanswa ase omosaraba. Konya oikire koira ebibe bionsi
bi’ense na bono nigo are gochia korwa obogima bwaye ase
okoboorigwa gwaito. Namanyete ng’a nigo are gocha
kogambigwa ase obosio bwa Nyasae.

Yeso tarenge nakebe ase enkoro yaye, korende buna ebibe
bionsi biang’anyetigwe gocha ase are goetera ase ebatiso yaye,
Nyasae nabo arenge kogambia omwana oye bono. Aseigo,
ritang’ani, oboronge bwa Nyasae nigo bwaikeranetigwe na eria

kabere, nigo aorogetic obwanchani bwaye ase tore erinde
totooreke. Aseigo igo, Yeso nabo arenge kogambigwa igoro ase
omosalaba.

“Na inche tingokogambia, gose inche tingokonachera
ekina.” Ebibe biaito bionsi, ebi togokora ase ogwancha, na
ebitotari gokora ase ogwancha, ebi tomanyete na
ebitotamanyeti, goika bigambigwe na Nyasae.

Korende, Nyasae tatogambetie. Nyasae nigo agambetie
Yeso, oyio oirete ebibe biaito bionsi asare ase ebatiso yaye.
Nyasae tatagete kogambia abanyabibe  as’engencho
y’obwanchani bwaye na amabera aye. Okobatiswa na
amanyinga ase omosaraba nigo biarenge obwanchani bwaye
bw’okobooria asetore. “Naki Nyasae ayianchete ense, goika
akarua Omwana oye Omomoima, erinde onde bwensi
oyomwegenire tasira, korende abe nobogima bwa kare na
kare” (Yohana 3:16).

Nabo tomanyete iga igoro y’obwanchani bwaye. Yeso
tagambetie omokungu oria obwatetwe kagokora obotomani.

Namanyete ng’a ere nomonyabibe ekiagera nigo
abwatetwe ase ogokora koria kw’obotomani. Tari ng’a nigo
arenge n’ckebe ase enkoro yaye ime rioka, korende nigo
akebogoretie ase omobere ime. Inchera teiyo yarengeo, arenge
gokana ekebe kiaye. Korende as’engencho egenete ng’a Yeso
nairete ebibe biaye bionsi, nigo atooregete. Egene! Nigo ere
ase obuya bwaito.

Mbarabi basesenirie
mono?

Mbaria batari na kebe.

Abanto bonsi nigo bagokora ebibe, abanto bonsi nigo

Torikere ase okonyora ebitabu biabosa: www.nlmission.com



Okoboorigwa gwa Kare na Kare 105

bagokora obotomani. Korende abanto bonsi tibari kogambigwa
ase ebibe biabo. Twensi twakorire ebibe, korende baria
begenete ase okoboorigwa kwa Yeso Kristo tibari na kebe ase
chinkoro chiabo ime. Omonto bwegenete ime ase ogotooreka
kwa Yeso nere omonto bw’omogoko omonge. Baria
baboorigwe korwa ase ebibe biabo bionsi nabwo basesenirie
mono. Ase enchera ende, nigo bare bono abachenu ase Yeso.

Nyasae ngototebia are igoro y’omogoko ase Abarumi 4:7,
“Mbasesenire abaabeirwe ebibe biabo, abwo ebibe biabo
biatubuirwe.” Nigo twenso togokora ebibe goika chingaki
togokwa. Nigo tore abanto torabwati amachiko naende totari
abaikeranu ase obosio bwa Nyasae. Nigo tokogendereera
gokora ebibe nonya nekero tomanyete amachiko aye, Nigo tore
abareu mono.

Korende Nyasae natobooretie intwe na ebatiso na
amanyinga Omwana oye Omomoima na gototebia, aye na
inche, ng’a titori naende abanyabibe, na bono nigo tore
abaronge ase obosio bwaye. Nigo agototebia ng’a nigo tore
abana baye.

Enchili y’amache na ey’Omoika nero enchili
y’okoboorigwa gwa kare na kare. Neoyi’egenete? Ase baria
baregene, Nigo akobaroka abaronge, ababoorigwe na abana
baye. Monto ki ase enseye ore nomogoko omonge goetania
abande? Noria bw’egenete na oboorigwe ase okwegena enchili
y’ekeene. Kwaboorigwe?

Yeso natigete koira ebibe biao? Yaya, nigo airete ebibe
biao bionsi ase ebatiso yaye. Egene bo, egene na koboorigwa
korwa ase ebibe biao bionsi. Tiga tosome Yohana 1:29.

Koreng’ana Buna Bikwaabuswa Na Ekeabuso.

Nebibe bing’ana naki
Yeso airete?

Ebibe bionsi bi’ense.

“Rituko ria kabere Yohana akarora Yeso ogocha asare,
akabora, ‘Rora, Emanwa Y’Eng’ondi ya Nyasae, Oyokorusia
ebibe bi’ense!’” (Yohana 1:29).

“Rora Emanwa Y’Eng’ondi ya Nyasae, oyokorusia ebibe
bi’ense!”

Yohana Omobatisi nigo aetetie ebibe bionsi bi’ense gocha
ase Yeso ime ya Yorodni. Rituko ria kabere, akaba kirori ing’a
Yeso nigo arenge Emanwa Y’Eng’ondi ya Nyasae oyoirete
ebibe bionsi bi’ense. Nigo abogoretie ase amareko aye ebibe
bionsi bi’ense.

Ebibe bionsi bi’ense, igo nigo egotoinyoria gochia ase
ebibe bionsi mwanyabanto bagokora ase enseye, korwa
ogotongwa gw’ense goika omoerio oye. Ang’e emiaka 2000
yaetire, Yeso Kristo nigo airete ebibe bionsi bi’ense na
agatobooria. Ere buna Emanwa Y ’Eng’ondi ya Nyasae, nigo
airete ebibe biaito bionsi na akagambigwa as’eng’encho yaito.

Kera ekebe intwe mwanyabanto togokora nigo
giaetetigwe gochia ase Yeso. Nigo abete Emanwa ya Nyasae
oyio oirete ebibe bionsi bi’ense.

Yeso nigo achete enseye buna omonto bwekeyetie, buna
omonto oratoorie abanyabbibe b’ene. Nigo gotokora ebibe
as’eng’encho tore abareu, ababe, totamanyeti na as’engencho
tore abariri na totari abaikeranu, ase enchera ende nigo
togokora ebibe ekiagera nigo twaretete ebibe buna omwando

korwa ase esokor yaito Adamu. Ebibe ebi bionsi, nigo
biaabusetwe na kobekwa ase omotwe O Yeso goetera ebatiso
yaye ase orooche rwa Yorodani. Nigo abikorete bionsi ase
ogokwa kw’omobere oye ase omosaraba. Nigo atindegetwe,
korende Nyasae akamobokia korwa ase abakure ase rituko ria
gatato.

Nigo aikaransete ase okoboko kwaborio kwa Nyasae,
buna omotooria bwa abanyabibe bonsi, buna omobui na buna
Omogambi. Tari kona gototooria boire boire. Aya togwenerete
gokora nokwegena ime asare na gotooreka. Obogima bwa kare
na kare mbobaganyete baria begenire, na ogoareka
nkobaganyete baria bataregena. Gochora konde tikoiyo.

Yeso nabasiborete mwensi, nigo more abanto b’omogoko
omonge mono ase ense. Nabo amaene orakore ebibe gochia
motwe as’engencho y’oboreu bwao, korende nairete ebibe ebio
boigo.

Kebe kende inkere getigarete ase enkoro yao? —yaya.—

Yeso nairete bionsi? —Ee! Nairete.—

Abanto bonsi nigo bagwekaine. Onde taiyo ore omochenu
kobua omoamate oye ebe nigo are omosacha gose omokungu.
Korende as’engencho abanto abange bare abang’ainereria, nigo
begenete ng’a tibari abanyabibe, abwo ase bare nabarabwo
abanyabibe kegiama. Enseye n’enyomba ekorera ebibe.

Ekero abakungu bagosoka korwa ase chiny’omba chiabo,
nigo bakobeka ebinto bi’erangi egweakwa ebikobo, baaka
amasio abo ebota, bamina chitukia chiabo, beboyia chianga
chingiya na kobeka ebikoroto bibwate ebitingiro ebitambe...
Abasacha nabarabwo nigo bakogenda ase omonto omanyete
kogingera erio bagingerwe etukia yabo, beboyia, babeka chisati
chirabete ne chitai chi’ekerero na goaka ebikoroto biabo
chirangi.

Korende nonya bakororekana buna abana abamura gose

abana abaiseke b’omoruoti korwa isiko, nigo bare neubi
kegima korwa ime.

Chibesa nkogera chire abanto bagoka? Okogwena nkogere
abanto bagoke? Yaya. Okoboorigwa gwa kare gwoka, na
okwaberwa kw’ebibe, kakwo koragere abanto babe nomogoko
ekeene. Nonya omonto oyio okororekana kare nomogoko
korwa isiko, omonto oyio nigo achandegete ebe nigo are
omosacha gose omokungu onye kabwate ekebe ase enkoro
yaye. Omonto onga buna oyio nigo amenyete kairogete
okogambigwa.

Omonto oboorigwe nigo are omoremu buna endo ekona
goritiria. Kebe tikeiyo ime ase enkoro yaye ebe nomosacha
gose omokungu. “Mbuya mono Omonene, nigo gwatooretie
omonyabibe buna inche, nigo gwatinyetie ebibe biane bionsi.
Nimanyete tingwenereti konyora obwanchani bwao, korende
ninkobake ase ogontooria. Nigo intooririe kare na kare korwa
ase ebibe biane bionsi. Obonene ase Nysase!”

Omonto osiboirwe nere ore bw’omogoko ekeene. Omonto
osesenigwe na obuya bw’okoboorigwa nere ore bw’omogoko.

Ekiagera Yeso, ‘Emanwa Y’Eng’ondi ya Nyasae,
oyokorusia ebibe bi’ense,’ oirire ebibe biaito, bionsi bi’ense,
titori na bibe. Nigo ‘akorete’ ogotooreka asetore aria
omosaraba. Ebibe biaito bionsi amo nebiao na ebiane nigo
bibekeranirie amo ase ‘Ebibe bi’ense,’ na aseigo, twensi nigo
totoorie.

Ase Ogwancha Kwa Nyasae.

Intobwate ekebe ime
ase chinkoro chiaito
ekero tore ase Yeso
Kristo.

Yaya, titobwati

Abasani abaya, omokungu oria obwatetwe ase obotomani
nigo egenete amang’ana a Yeso na agatooreka. Omogano oye
nigo orikire ase Ebibilia ase engencho asesenetigwe na
okoboorigwa Gwa kare na kare. Korende aborokia bamariko na
Abafarisai nigo batamete korwa ase Yeso.

Oisa kwegena ime ase Yeso, igoro ekoganyete, korende
oisa gotiga Yeso, nigo oragende eora y amakweri. Oise
kwegena amakora aye a boronge, nigo enga igoro, korende
onye tori kwegena amakora aye, nigo enga eora y’amakweri.
Okoboorigwa tikori ase omokia bw’omonto, korende ase
ogotooreka kwa Yeso.

Tiga tosome Abaiberania 10. “Naki ayare ime y’amachiko
nekiriri gioka ki’amang’ana agochi-gocha, gose tari ekieni
ekenyene; ase ayio, ebing’wanso biria biria biare koruegwa
kera omwaka botambe tibiarenge konyara kobaikerania abwo
bare kobirua. Onye mbianyarete, inee, anga tibiatigetwe,
tibikoruegwa?  Naki  onye  abwo  baare  kobirwa
bakooriregochenwa ara rimo, anga tibare kwerora ng’a mbare
nebibe naende. Korende ebing wanso ebio nigo bikobainyoria
igoro y’ebibe kera omwaka. Naki amanyinga e chieeri na aye
chimbori takonyara korusia ebibe. Ase ayio Kristo kagosoa ase
ense nigo agoteba, ‘Ebing 'wanso na ebiruegwa tikwabiganetie,

korende  omobere  kwandoiseirie.  Ase  ebingw’wanso
biogosambwa, na ebing’'wanso bi’ebibe, tikwagogetigwe
nabirobio. Erio ngakwana; Nanchire gokora ogwancha kwao,
Nyasaem buna erikire igoro yane ase ebuku.’ Agwo ritang’ani
nigo agoteba, ‘Ebing’wanso bi’ogosambwa, na ebing’wanso
bi’ebibe tikwabiganetie, gose tikwagogetigwe nabirobio,’
nonya birobio biare koventwa buna amachiko are goteba. Erio
akabora, ‘Rora, nachire gokora ogwancha kwao.’ Igo akarusia
ebie ritang ani, erinde ebeke egia kabere. Ase ogwancha okwo
twanyorire ogochenwa ase okoruegwa kw’omobere O Yeso
Kristo ara rimo rioka.” (Abaiberania 10:1-10).

“Ase ogwancha kwa Nyasae.” Yeso akarua obogima
bwaye erinde aire ebibe biaito ara rimo rioka, na akagambigwa
ara rimo rioka na akaboka korwa ase abakure.

Aseigo, twachenirwe. ‘Twanyorire ogochenwa,
(Abaiberania 10:10)  nigo erikire ase chingaki chia bono. Nigo
ekworokia ng’a okoboorigwa gwaito nigo gwakooretwe pi, na
nkogwenereti gwatorwa naende. Gwachenirwe.

“Kera Omokuani nigo are gotenena rituko ase rituko ase
obokoreri bwaye na korua ebing’'wanso biria, na birobio
tibiare konyara korusia ebibe nonya ng’ake. Korende ekero
Kristo aruete ekeng’wanso ekemo gioka ase ebibe kerabe goika
kare na kare, nigo aikaransete ensemo y’okoboko gw’okorio
kwa Nyasae, erio oganyete goika ababisa baye babekwe inse
y’amagoro aye. Naki ase okoruegwa okomo abaikeranirie ase
amatuko onsi abwo bachenirwe.” (Abaiberania 10:11-14).

Mwachenirwe goika kare na kare. Oisa gokora ebibe
ankio nobe omonyabibe naende? Yeso tairete ebi ebio
nabirobio? Nairete. Nairete ebibe bi’amotwe (chingaki
chigochigocha).

“Naki Omoika Omochenu noro otobereire kirori. Naki
ritang’ani nigo agoteba iga; ‘Oko nakwo okobwatana ndache

kobwatana nabarabwo nyuma amatuko ayio, Omonene otebire:
Nimbeke amachiko ane ase chinkoro chiabo ime, ninyarike ase
ebirengererio biabo.’ Naende nigo agoteba, ‘Ebibe biabo na
ogosaria kwabo tinkobiinyora naende nonya ng’ake.’ Gaki,
okorusigwa kw’ebibe gokorabeo, rirorio ekerugwa ase
engencho y’ebibe tigekobao.” (Abaiberania 10:15-18).

Amachiko aya ‘Okorusigwa kw’ebibe gokorabeo’
engencho yaye nigo abogoretie ebibe bionsi bi’ense bikaba
ebiaye. Yeso nomotooria oito. Omotooria one na Omotooria 00.
Okwegena ime ase Yeso gwatotoorie. Oko nokoboorigwa kore
ime ase Yeso na obuya obonene mono bokorwa ase Nyasae.
Aye amo nainche abwo baboorigwe korwa ase ebibe bionsi
nabwo basesenirei mono kobua bonsi! <

